SVM

Unser aller Mieser Sportverein is dies Johr 90 wor

Denn er is bekanntlich 1912 gebor

Do hat ma sich dann zur Feier einiges überleet

Wenn ich über alles berichte will, dann wird es spät.

Deswege will ich mich uff en Großereignis beschränke

Ich hoff die Vereinsobere dun mir’s nett verdenke

Die Profis vum FCK hat mer no Miese inngelad

Unn die kame ah in der Tat.

Hann flach gespielt unn hoch gewunn

Un sinn dann ah schnell widder verschwunn

Leider sinn bei dem Spektakel 9 neue Fußbäll abhande komm

Vielleicht hann die Lautrer Profis die zum unnerschreibe genomm.

Sachdienliche Hinweise zum Verbleib vun denne Bäll

Belohne die Straußbuwe mit ner La Ola Well.

Einige neie Fußballer hat de SVM in de Summerpaus verpflicht

Leider wird do driwwer nett in ganz Deitschland bericht.

Noh de Pleite vum Kirch fehle zwar die TV-Millione

Awwer wie ma in Miese sieht: Es geht ah ohne

Mit denne Neiverpflichtunge bei de Fußballer is ma gut gestart

Doch die Landung no dem korze Heheflug war ganz schen hart.

Sogar gehe die bis dorthin punktlose Elschbacher hat mer verlor

Wie ich das gehert hann, hann ich gedenkt es sei nett wohr.

Mo gucke wie das weitergeht

Unn wo unser Team am Ende steht.

Awwer ehns ihr Leit is sicher:

Ah in 10 Johr zum hunnertschte wird es noch heiße

Ja mir rot-weise

Mir sinn hart wie Eise.

Die Musik spielt jetzt fer alle Fußballfans: „Fußball ist unser Leben“

Fer unser SVM dun mir alles geben!!!

